Nafarroako Parlamentuko Mahaiak, 2013ko azaroaren 25ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Victoria Arraiza Zorzano andreak aurkeztutako galdera, Nafarroako udalek aukera berdintasunerako agenteak kontratatu ahal izateko aurrekontu-esleipena ordaintzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Gizarte Politiketako Batzordean izapidetzea.

Iruñean, 2013ko azaroaren 25ean

Lehendakaria: Alberto Catalán Higueras

GALDERAREN TESTUA

Socialistas de Navarra parlamentu-taldeari atxikitako María Victoria Arraiza Zorzanok, Legebiltzarreko Erregelamenduan ezarritakoaren babesean, ondoko galdera aurkeztu du, Nafarroako Gobernuko Gizarte Politiketako kontseilariak kasuko batzordean ahoz erantzuteko:

Iragan otsailaren 1ean, Nafarroako Parlamentuak mozio bat onetsi zuen, Nafarroako Gobernua premiatzen zuena berdintasuneko udal agentearen figuraren sendotzea bultza zezan eta jarraipena eman ziezaien Nafarroako udalek orain arte balia zitzaketen bi diru-laguntza lerroei –aukera berdintasuneko agenteen kontratazioa eta berdintasunaren aldeko ekintzak–, profesional horien kontratazioaren seigarren urtea gainditzen duten udalentzako laguntza ekonomikoa bermatuz.

Heldu zaizkigun informazioen arabera, Nafarroako Gobernuak Nafarroako zenbait udali jakinarazi die ez dutela jasoko berdintasunerako udal agenteak 2013an kontratatze aldera Gobernuak esleiturik zuen dirua. Iturri horiek berek diotenez, erabaki horren arrazoia da Ogasunak izoztuta dituela aurrekontuko 20 milioi, oraindik ezagutzen ez den defizit-aurreikuspen bat betetzeko.

Hori guztia dela-eta, honako ahozko galdera hau egiten dugu:

• Nafarroako Gobernuak ba al du asmorik Nafarroako udalek aukera berdintasunerako agenteak kontratatu ahal izateko aurrekontu-esleipena ordaintzeko?

Iruñean, 2013ko azaroaren 20an

Foru parlamentaria: María Victoria Arraiza

